
ᑐᓐᓂᖁᑎ  
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᔫᓂ 2015  
 
ᐆᒪᖓ 
 
ᑐᑭᓯᒋᐊᕈᑎ: X            ᐃᓱᒪᓕᐅᕈᑕᐅᔪᖅ:   
 
ᐱᔾᔪᑎᖓ: ᐱᓕᕆᕕᖓ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᓇᑕᒥ - ᐊᐅᓚᓂᖏᓐᓄᑦ ᐅᓪᓗᒥᒨᖓᔪᑦ..  
. 
ᐅᓪᓗᒥᒨᖓᔪᑦ:  
 
ᐱᔾᔪᑎᔅᓴᖓ ᐊᐅᓚᑦᑎᓂᕐᒧᑦ: 
 
ᐃᒪᕐᒥᐅᑕᐃᑦ ᐆᒪᔪᐃᑦ: 
1) ᑑᒑᓖᑦ:  

• ᑕᒪᕐᒥᐸᓗᐃᑦ 2014/15 ᑑᒑᓕᓐᓄᑦ ᓂᕕᖓᑖᑦ ᐅᑎᖅᑎᑕᐅᓯᒪᓕᖅᑐᑦ ᐃᖃᓗᐃᑦ 
ᐊᓪᓚᕕᖓᓄᑦ ᐊᒻᒪᓗ ᑖᒃᑯᐊ ᐆᒪᔪᖅᑕᒥᓃᑦ ᖃᐅᔨᓴᖅᑕᐅᓂᖏᑦ ᓇᓗᓇᐃᔭᖅᑕᐅᓯᒪᓕᖅᑐᑎᑦ.  

• ᑖᒃᑯᐊ 2015/16 ᑑᒑᓕᓐᓄᑦ ᓂᕕᖓᑖᑦ ᐊᒻᒪᓗ ᑐᑭᓯᒋᐊᕈᑎᖏᑦ ᒫᓐᓇᐅᔪᒥᑦ 
ᐱᓕᕆᔭᐅᕙᓪᓕᐊᕗᑦ ᐊᒻᒪᓗ ᑐᓂᐅᖅᑲᖅᑕᐅᓯᒪᓕᖅᑐᑎᑦ ᐱᓕᕆᖃᑎᖃᖅᑐᑎ 
ᐊᕕᑦᑐᖅᓯᒪᔪᓄᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ (RWO) ᑐᓴᐅᒪᖃᑦᑕᐅᑎᓂᕐᒧᑦ 
ᐃᖅᑲᓇᐃᔭᖅᑎᒋᔭᖏᓐᓄᑦ.  

 
2) ᐊᐃᕖᑦ:  

• ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᑦ ᓄᓇᕗᑦᒥ ᐊᐅᓚᑦᑎᓂᕐᒧᑦ 
ᑲᑐᔾᔨᖃᑎᒌᕆᔭᖏᓐᓂᑦ ᑖᒃᑯᑎᒎᓇ ᐊᐃᕕᕐᓂᑦ ᐱᓕᕆᐊᖃᕐᓂᕐᒧᑦ ᐱᓕᕆᔩᑦ 
ᐱᕙᓪᓕᐊᑎᑦᑎᖁᓪᓗᒋᑦ ᐊᐃᕕᕐᓄᑦ ᓴᖅᑭᖅᑕᐅᔪᑦ ᐃᒪᕐᒥᐅᑕᓕᕆᔨᒃᑯᑦ ᐊᐅᓚᑕᖏᓐᓄᑦ 
ᐸᕐᓇᐅᑎᖓᓐᓄᑦ (IFMP). ᑖᓐᓇ IFMP ᐱᖃᓯᐅᔨᓯᒪᓂᐊᖅᑯᖅ ᒪᓕᑦᑕᐅᔭᕆᐊᓕᓐᓂᑦ ᐊᒻᒪᓗ 
ᒪᓕᑦᑕᐅᓗᐊᕆᐊᖃᙱᑦᑐᓂᑦ ᖃᐅᔨᓴᖅᑕᐅᓂᖏᓐᓄᑦ ᑖᒃᑯᐊ ᐊᑐᖅᑕᐅᓂᐊᕐᓗᑎᑦ 
ᐊᐅᓚᑦᑎᒍᑕᐅᓗᑎᑦ ᐃᒪᕐᒥᐅᑕᓕᕆᓂᕐᒥᑦ.  
 

• ᐃᓄᓕᒫᓂᑦ ᓈᓚᒃᑎᑦᑎᓂᖅ ᓴᖅᑭᑎᑦᑎᓂᐊᕐᓗᓂ ᐃᓱᒋᒍᓐᓇᖅᑕᖏᓐᓂᑦ ᐆᒪᔪᖅᑕᐅᒍᓐᓇᖅᑐᑦ 
(TAH) ᑕᐃᑯᖓ ᓴᓂᕋᔭᐅᑉ ᐃᑭᕋᓴᖓ ᐋᖅᑭᒃᑕᐅᓚᐅᖅᑯᖅ ᐊᐃᐳᕉ 15-16, 2015-ᒧᑦ. 
ᑭᓯᐊᓂ, ᑕᐃᑲᓂ ᒫᑦᓯ 27, 2015, ᓄᑖᒥᑦ ᑐᑭᓯᒋᐊᕈᑎᒥᑦ ᓇᓗᓇᐃᖅᓯᔪᖃᓚᐅᖅᑯᖅ 
ᐃᒪᕐᒥᐅᑕᓕᕆᔨᕐᔪᐊᑯᓐᓂᑦ ᖃᐅᔨᓴᖅᑎᒻᒪᕆᒋᔭᖏᓐᓄᑦ ᑖᓐᓇᓗ 
ᐊᒃᑐᐃᒍᑕᐅᑐᐃᓐᓇᕆᐊᖃᖅᑐᓂ ᐃᓱᒋᒍᓐᓇᖅᑕᖏᓐᓂᑦ ᐆᒪᔪᖅᑕᐅᒍᓐᓇᖅᑐᑦ 
ᐊᑐᓕᖁᔭᐅᓯᒪᔪᑦ ᑕᐃᑯᖓ ᓴᓂᕋᔭᐅᑉ ᐃᑭᕋᓴᖓᓂᑦ ᐊᐃᕕᖏᓐᓂᑦ.  
 

• ᑖᓐᓇ ᑐᑭᓯᒋᐊᕈᑎᐅᔪᖅ ᐅᖃᐅᓯᓚᐅᖅᑯᖅ ᓄᓇᕗᑦᒥ ᐊᐅᓚᑦᑎᓂᕐᒧᑦ ᑲᑐᔾᔨᖃᑎᒌᖏᓐᓄᑦ 
ᑕᐃᑲᓂ ᒫᑦᓯ 31, 2015 ᐊᒻᒪᓗ ᐊᖏᕈᑕᐅᓚᐅᖅᑐᓂ ᑖᓐᓇ ᐅᖓᕙᕆᐊᕐᓂᐊᕐᓗᒍ 
ᐃᓄᓕᒫᓄᑦ ᓈᓚᒃᑎᑦᑎᓂᖅ ᑖᓐᓇ ᓄᑖᖅ ᑐᑭᓯᒋᐊᕈᑕᐅᔪᖅ ᑲᒪᒋᔭᐅᓚᐅᙱᓐᓂᖓᓂ.  

• ᑖᒃᑯᐊ ᐊᐃᕕᕐᓄᑦ ᐱᓕᕆᐊᖃᕐᓂᕐᒧᑦ ᐱᓕᕆᔩᑦ ᑲᑎᒪᓂᔅᓴᖓ ᐋᖅᑭᑦᑕᐅᓯᒪᕗᖅ ᒪᐃ 2015 

ᕿᒥᕐᕈᓂᐊᕐᓗᑎᑦ ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᒥᑦ. ᓴᖅᑭᖅᑕᐅᔪᑦ ᐃᒪᕐᒥᐅᑕᓕᕆᔨᒃᑯᑦ 
ᐊᐅᓚᑕᖏᓐᓄᑦ ᐸᕐᓇᐅᑎᖓᓐᓄᑦ (IFMP). ᑖᓐᓇᓗ ᐊᑐᐃᓐᓇᐅᑎᑦᑎᒍᓐᓇᓂᐊᖅᑐᓂ 
ᑐᓴᖅᑎᒍᓐᓇᓂᒃᑯᑦ ᐊᒻᒪᓗ ᑲᒪᒋᔭᐅᓕᕐᓗᑎᑦ ᐊᐅᓚᑦᑎᔨᓄᑦ ᑲᑐᔾᔨᖃᑎᒌᕆᔭᖏᓐᓄᑦ ᑖᔅᓱᒧᖓ 
ᓄᑖᒧᑦ ᖃᐅᔨᒍᑕᐅᓯᒪᓕᖅᑐᒧᑦ ᑐᑭᓯᒋᐊᕈᑎᐅᔪᒧᑦ ᐊᒻᒪᓗ ᖃᐅᔨᒍᑕᐅᓕᕐᓗᓂ 
ᖃᓄᐃᓕᐅᒃᑲᓐᓂᕆᐊᖃᕐᓂᐊᕐᒪᖔᑕ ᑖᓐᓇ ᑭᙳᓪᓕᖅᐹᒥ ᑎᑎᕋᖅᑕᐅᓯᒪᔪᖅ 
ᓴᖅᑭᖅᑕᐅᕙᓪᓕᐊᓕᖅᑎᓪᓗᒍ ᑕᐃᑲᓂ ᑭᖑᓪᓕᕐᒥᑦ ᑲᑎᒪᓂᖅ ᐱᓕᕆᔨᓄᑦ CITES 
ᑲᑎᒪᓂᖃᓪᓕᖅᑎᓪᓗᒋᑦ (ᓯᑎᐱᕆ 2016)… 

 
ᐅᑭᐅᖅᑕᖅᑐᒥ ᐃᖃᓗᖏᑦ:  
1) ᐸᓐᓂᖅᑑᑉ ᐃᖃᓗᖏᓐᓂᑦ ᐃᒪᕐᒥᐅᑕᐃᑦ:  

• ᑖᓐᓇ 2015 ᐅᑭᐅᖅᑕᖅᑐᒥ ᐃᖃᓗᖏᓐᓂᑦ ᐃᒪᕐᒥᐅᑕᐃᑦ ᑲᖏᖅᑐᐊᓗᒻᒦᑦᑐᑦ 
ᓴᖅᑭᑕᐅᓚᐅᖅᑯᑦ ᔮᓐᓄᐊᕆᐅᑎᓪᓗᒍ. ᐃᓚᖏᑦ ᓱᓕ ᐃᖃᓗᒐᓱᑦᑏᑦ ᐃᖃᓗᒐᓱᐊᖅᑎᓪᓗᒋᑦ 
ᑖᓐᓇ ᑎᑎᖅᑲᓕᐊᖑᔪᖅ ᐱᓕᕆᐊᖑᓚᐅᖅᑯᖅ..  
 

2) ᖃᐅᔨᓴᕐᓂᖅ ᐅᑭᐅᖅᑐᖅᑐᒥ ᐃᖃᓗᖏᓐᓂᑦ:  
• ᕿᑭᖅᑕᕐᔪᐊᖅ, ᓴᓪᓖᑦ, ᐊᒻᒪᓗ ᐸᓐᓂᖅᑑᖅ ᖃᐅᔨᓴᐃᓂᖃᖅᓚᐅᖅᑯᑦ ᐃᖃᓗᓂᑦ ᐅᑭᐅᖓᓂᑦ 

2015.  
 
ᐊᑯᑭᑦᑐᒥ ᖃᓕᕋᓕᖏᑦ:  
ᑲᖏᖅᑐᐊᓗᒻᒥᑦ ᖃᓕᕋᓕᓐᓂᑦ ᐊᐅᓚᒃᑎᔩᑦ ᐱᓕᕆᔨᖏᑦ:  

• ᑖᓐᓇ ᓚᐃᓴᒋᔭᖓ ᑲᖏᖅᑐᐊᓗᒻᒥ ᐅᑭᐅᒃᑯᑦ ᐃᖃᓗᒐᓱᓐᓂᕐᒧᑦ ᑐᓂᔭᐅᓚᐅᖅᑯᖅ ᐸᓐᓂᖅᑑᑉ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑕᐃᑲᓂ ᔮᓐᓄᐊᕆ 8, 2015 ᐊᒻᒪᓗ ᐃᖃᓗᒐᓱᓐᓂᖅ 
ᐱᒋᐊᓚᐅᖅᑐᓂ ᔮᓐᓄᐊᕆ 15th.  

• ᒫᓐᓇᐅᔪᒥᑦ 117 ᓚᐃᓴᖃᖅᑯᑦ ᐃᖃᓗᒐᓱᓐᓂᕐᒧᑦ.  
• ᑕᐃᑲᙵ ᐊ ᒪᐃ5, 2015 ᑲᑎᑦᑐᒋᑦ ᐅᖁᒪᐃᓐᓂᖏᑦ 291.3 ᑕᓐ (tonne) ᐅᕝᕙᓘᓐᓃᑦ 

640,860 ᐅᖁᒪᐃᓐᓂᑐᐃᓐᓇᒃᑯᑦ ᓄᓈᖅᑕᐅᓯᒪᓕᖅᑯᑦ 79-ᓄᑦ ᐃᖃᓗᒐᓱᑦᑎᓄᑦ.  
• ᓄᙳᕆᔭᖓᓂᑦ ᒫᑦᓯ 2015, ᐃᖃᓗᓕᕆᓂᕐᒧᑦ ᐊᐅᓚᑦᑎᔩᑦ ᑕᐃᑲᓂ ᐃᖃᓗᐃᑦ 

ᐊᓪᓚᕕᖓᓂᑦ ᐳᓛᕆᐊᓚᐅᖅᑯᑦ ᐸᓐᓂᖅᑑᒧᑦ ᑲᔪᓯᑎᑦᑎᑲᓐᓂᕋᓱᐊᖅᑐᑎᑦ ᐊᐅᓚᑕᐅᓂᖏᑦ 
ᐊᕐᕌᒍᓕᒫᒧᑦ ᖃᓕᕋᓕᓐᓂᑦ ᐃᖃᓗᒐᓱᓐᓂᕐᒧᑦ ᐊᐱᖅᓲᑎᐅᔪᑦ. ᑖᓐᓇ ᐊᐱᖅᓲᑎᐅᔪᖅ 
ᑲᔪᓯᓂᖃᑦᑎᐊᓚᐅᖅᑯᖅ ᐱᓗᐊᖅᑐᒥ ᑕᐃᒃᑯᑎᒎᓇ ᐃᑲᔪᖅᑕᐅᓪᓗᑕ ᐸᓐᓂᖅᑑᒥ 
ᐃᖃᓗᓕᕆᕕᒋᔭᖓᓐᓂᑦ.  

 
ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ:  
ᒫᓐᓇᐅᔪᒥᑦ ᑕᓪᓕᒪᐅᕗᑦ ᐃᖃᓗᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᕗᑦ ᑐᕌᖓᔪᑦ ᓄᓇᕗᑦᒧ. 
ᐃᖅᑲᓇᐃᔭᖅᑎᓕᒫᑦ ᐃᖃᓗᐃᑦ ᐊᓪᓚᕕᖏᓐᓃᑉᐳᑦ ᐊᒻᒪᓗ ᑲᒪᒋᔭᖃᖅᑐᑎᑦ ᓄᓇᕗᑦᓕᒫᒧᑦ. 
ᒫᓐᓇᐅᔪᒥᑦ ᒪᑐᐃᖓᔪᖃᖅᑯᖅ ᐃᖅᑲᓇᐃᔮᒥᒻ ᐊᒻᒪᓗ ᐃᓐᓄᑦᑕᐅᒐᓱᒻᒪᕆᑉᐳᖅ ᑖᓐᓇ 
ᐃᖅᑲᓇᐃᔮᔅᓴᐅᔪᖅ..    
  
ᖃᓄᐃᓕᐅᕐᓂᐅᓚᐅᖅᑐᑦ 2014-ᒥᑦ: Highlights for 2014: 

• 2014 ᑕᑯᓚᐅᖅᑯᒍᑦ ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂ ᓄᖅᑲᖅᑐᓂ ᐊᒻᒪᓗ ᐊᐅᓪᓛᖅᑐᑎᑦ 
ᖃᓪᓗᓈ ᓄᓇᖓᓐᓄᑦ. ᐱᒍᓐᓇᖅᓯᕈᓘᔭᓚᐅᖅᑯᒍᑦ ᒪᕐᕉᓐᓂᒃ ᐃᖃᓗᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᒐᔭᖅᑐᓂᒃ ᐃᓕᓐᓂᐊᖅᑐᓂ ᑕᐃᑲᓂ ᔫᓂ/ᔪᓚᐃ 2014.  

• ᖃᐅᔨᓴᐃᓂᖃᖅᑐᑕ ᐱᓇᓱᐊᕈᓯᓄᑦ 6 ᐃᒫᓂᑦ ᖃᐅᔨᓴᖅᑕᐅᓪᓗᑎᑦ ᕿᑭᖅᑖᓘᑉ ᐃᑭᕋᓴᖓᓐᓂ 
ᖃᐅᔨᓴᖅᑕᐅᔪᑦ ᐊᑯᑭᑦᑐᒥ ᖃᓕᕋᓕᖏᓐᓂᑦ ᐊᒻᒪᓗ ᐅᑭᐅᖅᑕᖅᑐᒥ ᑭᖑᖅᐸᓐᓂᑦ.  

• ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ (C&P) ᑲᔪᓯᔨᒃᑯᑦ ᐱᓕᕆᖃᑎᖃᑦᑎᐊᖅᑯᑦ ᐊᑯᑭᑦᑐᒥ 
ᐃᖃᓗᓕᕆᓂᕐᒧᑦ ᓚᐃᓴᓂᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᖁᑎᖏᓐᓂᑦ, ᑖᒃᑯᓂᖓᓗ 
ᐆᒪᔪᓕᕆᔩᑦ ᐊᒻᒪᓗ ᓂᕿᓄᑦ ᐱᓕᕆᔨᐅᔪᑦ ᑕᐃᑲᓂ ᐊᑯᑭᑦᑐᒥ ᐊᒻᒪᓗ ᑕᕆᐅᑉ ᐊᑭᐊᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑭᓪᓕᖏᓐᓄᑦ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᖏᓐᓂᑦ ᑕᐃᑲᓂ ᓅᒃ 
ᐊᒻᒪᓗ ᓯᓯᒥᐅᑦ, ᐊᑯᑭᑦᑐᒥ.  

• ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ ᓴᖅᑮᓚᐅᖅᑯᑦ ᒪᕐᕈᐊᖅᑎ ᐳᓛᕆᐊᖅᑐᑎᑦ ᐊᑯᑭᑦᑐᒧᑦ ᑖᒃᑯᐊ 
ᑕᑯᓐᓇᕆᐊᖅᑐᖅᑐᑎᑦ ᓂᐅᔭᐅᕙᓪᓕᐊᔪᓂᑦ ᑲᓇᑕᒥ ᐅᒥᐅᖅᔪᐊᖁᑎᒋᔭᖏᓐᓂᑦ ᓄᓈᖅᑕᐅᔪᓂᑦ 
ᐊᑯᑭᑦᑐᒧ. ᓯᕗᓪᓕᖅᐹᒥ ᐳᓛᕆᐊᓚᐅᖅᑯᒍᑦ ᑕᐃᑯᓄ ᓅᒃ ᔪᓚᐃᖑᑎᓪᓗᒍ ᐊᒻᒪᓗ ᑭᖑᓪᓕᕐᒥᑦ 
ᓯᓯᒥᐅᑦ ᓯᑎᐱᕆᐅᑎᓪᓗᒍ.  

• ᖃᐅᔨᓴᐃᓂᖃᖅᑐᑕ 9 ᖃᖓᑕᓲᒃᑯᑦ ᖃᐅᔨᓴᕈᑕᐅᔪᓂᑦ ᑕᒪᒃᑯᐊ ᖃᐅᔨᓴᕐᓂᐊᕐᓗᑎᒃᑯᑦ 
ᐆᒪᔪᖅᑕᐅᔪᑦ ᓄᓇᕗᑦᒥ.  

• ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ ᐃᖅᑲᓇᐃᔭᖃᑎᖃᖃᑦᑕᖅᓯᒪᓕᖅᑯᑦ ᐅᕙᒍᑦ 
ᐱᓕᕆᖃᑎᖏᓐᓂᑦ ᓴᖅᑮᓇᓱᑦᑐᑎᒃ ᓄᑖᒥᒻ ᑑᒑᓕᓐᓄᑦ ᑐᒑᖏᓐᓄᑦ 
ᐃᓕᓴᕆᔭᐅᓯᒪᔭᕆᐊᖃᕐᓂᖏᓐᓂᑦ ᐊᐅᓚᓂᕆᔭᖏᓐᓂᑦ ᐊᒻᒪᓗ ᐅᓂᒃᑳᓕᐊᖅ 
ᐅᖃᖅᓯᒪᒐᓗᐊᖅᑎᓪᓗᒍ ᐊᑲᐅᙱᓕᐅᕈᑎᖃᖃᑦᑕᖅᓯᒪᒻᒪᑕ, ᑭᓯᐊᓂ ᐱᕚᓪᓕᖅᓯᒪᔪᖅ ᑕᒪᓐᓇ 
ᐆᒪᔪᖅᑕᐅᔪᓂᑦ ᖃᐅᔨᒐᓱᐊᕐᓂᖅ ᐊᒻᒪᓗ ᑕᒪᓐᓇ ᑕᐅᖅᓰᖃᑦᑕᐅᑎᓂᖅ ᑑᒑᓂᑦ.  

• ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ ᑲᒪᒋᔭᖃᒻᒪᕆᓚᐅᖅᑯᑦ ᐊᒻᒪᓗ ᐱᓇᓱᐊᖅᑐᑎᑦ ᑕᒪᒃᑯᐊ 
ᓇᓗᓇᐃᕋᓱᐊᖅᑐᒋᑦ ᐊᑲᐅᙱᓕᐅᕈᑕᐅᔪᑦ ᐊᒻᒪᓗ ᐃᓱᒫᓘᑎᒋᔭᐅᔪᐃᑦ ᖃᑦᑎᓄᑦ 
ᐃᖃᓗᓕᕆᕕᓄᑦ, ᐅᑯᑎᒎᓇ ᑮᓇᐅᔭᓕᐅᕋᓱᐊᕐᓂᒃᑯᑦ ᐅᑭᐅᖅᑕᖅᑐᒥ ᐃᖃᓗᖁᑎᖏᓐᓂᑦ 
ᑕᐃᑲᓂ ᐃᖃᓗᑦᑑᑦᑎᐊᕐᒥ, ᕿᓚᓗᒐᐃᑦ ᑲᖏᖅᑐᐊᓗᒻᒥ, ᐃᒪᕕᒻᒥ ᐊᐃᕖᑦ, ᐊᕝᕙᒐᓱᐊᕐᓃᑦ, 
ᐊᒻᒪᓗ ᐃᖃᓗᒐᓱᑦᑕᐅᕙᑦᑐᑦ ᑕᐃᑲᓂ ᐃᖃᓗᐃᑦ ᑰᖓᓂ.  

• ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ ᐅᐸᒍᑎᒍᓐᓇᓚᐅᖅᑯᑦ ᐊᒻᒪᓗ ᐱᖃᑕᐅᓪᓗᑎᑦ ᒪᕐᕉᓐᓂᒃ 
ᑕᐃᑲᙵ ᐱᖓᓱᓂᑦ ᐊᕕᑦᑐᖅᓯᒪᔪᓄᑦ ᐋᒪᔪᓕᕆᓂᕐᒧᑦ ᑲᑐᔾᔨᖃᑎᒌᕆᔭᖏᑦ 
ᐊᕐᕌᒍᑕᒫᖅᓯᐅᑎᒥᑦ ᑲᑎᒪᓂᖃᖅᑎᓪᓗᒋᑦ.  

  
2015 ᑐᕌᒐᕆᔭᐅᔪᑦ:   

• ᖁᕝᕙᕆᐊᑲᓂᕐᓗᒍ ᐃᓚᐅᖃᑕᐅᓂᕆᕙᑦᑕᕗᑦ ᐊᒥᓲᓂᖅᓴᓄᑦ ᓄᓇᓕᐅᔪᓄᑦ ᑕᐃᒫᓪᓗᐊᖑᔪᒃᑯᑦ 
ᑐᓐᓂᖁᑎᖃᕐᓗᑕ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᓄᓇᕗᑦᒥ. 

• ᐱᖃᑕᐅᓗᑕ ᑕᒪᕐᒥᓕᒫᖏᓐᓂᑦ ᐱᖓᓱᓂᑦ ᐊᕕᑦᑐᖅᓯᒪᔪᓄᑦ ᐋᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᐊᕐᕌᒍᑕᒫᖅᓯᐅᑎᒥᑦ ᑲᑎᒪᓂᖃᓕᕋᐃᑉᐸᑕ.  

• ᑲᔪᓰᓐᓇᕐᓗᑕ ᑖᓐᓇ ᓴᖅᑭᕋᓱᐊᕐᓗᒍ ᓄᑖᖑᔪᖅ ᑐᒑᓕᓐᓄᑦ ᑐᒑᓄᑦ ᐃᓕᓴᖅᓯᓂᕐᒧᑦ 
ᐊᑐᖅᑕᐅᕙᑦᑐᖅ ᐊᒻᒪᓗ ᕿᒥᕐᕈᓂᖃᕐᓗᑕ ᑖᓐᓇ ᐊᐅᓚᓂᕆᔭᖓ ᐊᑲᐅᔪᒃᑰᕋᓗᐊᕐᒪᖔᖅ 
ᐊᒻᒪᓗ ᓇᓗᓇᐃᖅᓯᓗᑕ ᖃᓄᐃᑦᑐᑐᐃᓐᓇᕐᓂᑦ ᐊᑲᐅᙱᓕᐅᕈᑕᐅᔪᓂᑦ ᐱᕚᓪᓕᖁᓪᓗᒋᑦ 
ᑕᒪᒃᑯᐊ ᖃᓄᖅ ᓴᖅᑭᖅᑕᐅᕙᓪᓕᐊᓂᕆᕙᑦᑕᖏᑦ ᓄᓇᓕᓐᓂᑦ ᐊᒻᒪᓗ ᐆᒪᔪᖅᑕᒥᓂᕐᓂᑦ 
ᑕᐅᖅᓰᖃᑦᑕᐅᑎᓂᕐᒧᑦ ᓴᓇᕖᑦ.  

• ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ ᐃᑲᔪᕈᑎᖃᕐᓂᐊᖅᑯᑦ ᐱᕙᓪᓕᐊᑎᑕᐅᑎᓪᓗᒋᑦ ᐊᔾᔨᒌᙱᑦᑐᑦ 
ᓴᖅᑭᖅᑕᐅᔪᑦ ᐃᒪᕐᒥᐅᑕᓕᕆᔨᒃᑯᑦ ᐊᐅᓚᑕᖏᓐᓄᑦ ᐸᕐᓇᐅᑎᖓᓐᓄᑦ IFMP 

• ᑲᔪᓯᓗᑕ ᐊᑐᐃᓐᓇᐅᑎᑦᑎᓂᕐᒥᑦ ᐃᓕᓐᓂᐊᕈᑎᔅᓴᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ - 
ᐱᓕᕆᕕᖓᓄᑦ ᐊᕙᑎᓕᕆᔨᒃᑯᑦ ᐆᒪᔪᓕᕆᔨᒃᑯᖏᓐᓂᑦ ᑕᐃᑲᓂ ᐊᕐᕌᒍᑕᒫᖅᓯᐅᑎᒥᑦ 
ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᓄᓇᓕᒋᔭᐅᔪᓂᑦ ᐱᔾᔪᑎᓕᓐᓄᑦ ᖃᓄᐃᓕᐅᕐᓂᐅᓯᒪᓕᖅᑐᓂᑦ 
ᐃᒪᕐᒥᐅᑕᓕᕆᔨᕐᔪᐊᑯᓐᓂᑦ.  

• ᑕᐃᑲᙵ ᓄᙳᐊᓂ ᒫᑦᓯ, ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᖅ ᖃᑦᑎᐊᑎᖅᑐᑎᑦ 
ᐳᓛᕆᐊᖅᓯᒪᓕᖅᑯᑦ ᐸᓐᓂᖅᑑᒧᑦ ᖃᐅᔨᓴᕆᐊᖅᑐᑎᑦ ᐅᑭᐅᒃᑯᑦ ᐊᑯᑭᑦᑑ ᖃᓕᕋᓕᖏᓐᓂᑦ 
ᐱᔭᐅᓇᓱᑉᐸᑦᑐᓂᑦ ᑕᐃᑲᓂ ᑲᖏᖅᑐᐊᓘᑉ ᐃᓗᐊᓂ.. 

• ᖃᐅᔨᓴᐃᓂᖃᕐᓗᑕ ᐃᒪᕐᒥ ᐃᖃᓗᓕᕆᓂᕐᒧᑦ - ᐅᒥᐊᕐᔪᐊᑉ ᐃᓗᐊᓂ ᑲᓇᑕᒥ ᐅᒥᐊᖅᔪᐊᑦ 
ᓯᑯᓯᐅᑎᖏᑦ ᐊᒻᒪᓗ/ᐅᕝᕙᓘᓐᓃᑦ ᑲᓇᑕᒥ ᐅᓇᓕᒃᑯᑦ ᐅᒥᐊᖅᔪᐊᖁᑎᖓᓐᓄᑦ.. 

• ᖃᐅᔨᓴᐃᓗᑕ 10-12 ᖃᖓᑕᓲᒃᑯᑦ ᖃᐅᔨᓴᕈᑎᒃᑯᑦ ᐊᑐᕐᓗᑕ.  
• ᐱᕙᓪᓕᐊᑎᑦᑎᒐᓱᐊᕐᓗᑕ ᐃᓕᓐᓂᐊᖅᑎᓄᑦ ᑕᐃᑲᙵ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ 

ᑕᕝᕙᓂ ᐸᐸᑦᑎᓂᖅ ᐊᒻᒪᓗ ᓴᐳᔾᔨᓂᕐᒥᒃ.  
• ᑲᔪᓯᔪᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᓗᑕ ᐱᓕᕆᔨᐅᔪᓂᑦ ᐊᑯᑭᑦᑐᒥ ᐱᔾᔪᑎᓕᓐᓄᑦ ᐃᑭᕐᒥ 

ᐃᖃᓗᓕᕆᓂᐅᔪᒥᑦ.  
 
ᐱᓕᕆᐊᖑᔪᖅ:  ᐃᖃᓗᐃᑦ ᐊᓪᓚᕕᖓᓂᑦ - ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᓇᑕᒥ  
ᐅᓪᓗᖓ:    ᐊᐃᐳᕉᓪ 30, 2015  


